
puntan 

Bada justizia egiteko 
garaia 

Batzutan gertatzen zait artikulu bat 
irakurtzean sortzen zaidala barrutik zi-
rrara ikaragarria, artikulu horrek pen-
tsatzen dudana hitzez hitz isladatzen 
duelako sentimendua, nik neuk gustora 
sinatuko nukeela batere problemarik 
gabe. Eta holaxe suertatu zait Andolin 
Eguzkitzak azken «Argia»n ateratako 
idazkiarekin, "Txillardegiren alde» 
izenburupean agertu dena hain zuzen 
ere. 

Gaur bertan biltzen da Euskal-
tzaindia Koldo Mitxelena zenak utzi-
tako aulkia nork okupatu behar duen 
erabakitzeko. Txillardegi eta Ibon Sa-
rasola izan dira euskaltzain talde des-
berdinek aurkeztutako bi izenak eta, 
beraz, bi hauen artean egingo da hauta-
keta. Hau dela eta, Eguzkitza Txillar-
degiren alde agertu da aldizkarian eta 
neu ere, lerro hauetatik, Eguzkitzak 
esandakoaren alde atera nahi nuke, hau 
da. Txillardegiren alde. Eta ez dieza-
dala inork gaizki interpreta. Ez noa 
esatera gaur Txillardegi aukeratu behar 
dutenik. Alde batetik, Sarasolak ere 
merito guztiak bait ditu Euskaltzaindian 
egoteko. Eta bestaldetik Txillardegiri 
berari bost axola bait zaio Akademia 
ohoregarri horretan sartzea ala ez. Se-
guraski, egokia da Sarasolak Mitxele-
naren aulkia hartzea. Horrekin ez da 
ezer aldatzen. Euskaltzaindiak, eta ez 
bakarrik Euskaltzaindia baizik eta eus-
kaltzale guztiok ere, Txillardegiri zor 
dioguna ez bait da aulki batekin ordain-
tzen. Bada garaia justizia egiteko. Bada 
garaia Txillardegik euskararen alde es-
keini duena eskertzeko eta, akade-
miaren arloan mugatuz, bada garaia 
jaurtikitako mespretxu eta irain guz-
tiengatik barkamena eskatzeko. Aspaldi 
egon beharko lukeen Txillardegik, bere 
merezimenduengatik, Euskaltzaindian. 
Honela ez gertatzeko arrazoi bakarra 
politikoa izan da, Txillardegik ez bait 
dio inoiz pentsatzen duenari traiziorik 
egin. Honek, jakina, ondorio zehatz bat 
ekarri du; ohorea eta duintasuna bera-
rentzat, mespretxua eta miseria arrazoi 
idologikoengatik Euskaltzaindiko ateak 
hertsi dizkiotenentzat. Jon BASTERRA 




